
Shivena Kumaropadeshe Prapanchasya Chinmayatvakathanam

శివేన కుమారోపదేశే ప్రపఞ్చస్య  చిన్మయత్వకథనమ్

(సర్వం చిన్మయమేవ హి)

తన్మాత్రం  సర్వచిన్మాత్రమఖణ్డైకరసం   సదా ।
ఏకవర్జితచిన్మాత్రం   సర్వం చిన్మయమేవ హి ॥౬.౨౬॥
ఇదం చ సర్వం చిన్మాత్రం  సర్వం చిన్మయమేవ హి ।
ఆత్మాభాసం చ చిన్మాత్రం  సర్వం చిన్మయమేవహి (చిన్మాత్రాన్నాస్తి  కిఞ్చన)॥౬.౨౭॥
సర్వలోకం చ చిన్మాత్రం  సర్వం చిన్మయమేవ హి ।
త్వత్తా మత్తా చ చిన్మాత్రం  చిన్మాత్రాన్నాస్తి  కిఞ్చన ॥౬.౨౮॥
ఆకాశో భూర్జలం  వాయురగ్నిర్బ్రహ్మా హరిః శివః ।
యత్కిఞ్చిదన్యత్కిఞ్చిచ్చ సర్వం చిన్మయమేవ హి ॥౬.౨౯॥
అఖణ్డైకరసం  సర్వం యద్యచ్చిన్మాత్రమేవ  హి ।
భూతం భవ్యం చ చిన్మాత్రం  సర్వం చిన్మయమేవ హి ॥౬.౩౦॥
ద్రవ్యం  కాలశ్చ చిన్మాత్రం  జ్ఞానం  చిన్మయమేవ చ ।
జ్ఞేయం  జ్ఞానం  చ చిన్మాత్రం  సర్వం చిన్మయమేవ హి ॥౬.౩౧॥
సమ్భాషణం చ చిన్మాత్రం  వాక్చ చిన్మాత్రమేవ  హి ।
అసచ్చ సచ్చ చిన్మాత్రం  సర్వం చిన్మయమేవ హి ॥౬.౩౨॥
ఆదిరన్తం చ చిన్మాత్రం  అస్తి చేచ్చిన్మయం సదా ।
బ్రహ్మా  యద్యపి చిన్మాత్రం  విష్ణుశ్చిన్మాత్రమేవ   హి ॥౬.౩౩॥
రుద్రోఽపి  దేవాశ్చిన్మాత్రం  అస్తి నరతిర్యక్సురాసురమ్ ।
గురుశిష్యాది సన్మాత్రం  జ్ఞానం  చిన్మాత్రమేవ  హి ॥౬.౩౪॥
దృగ్దృశ్యం  చాపి చిన్మాత్రం  జ్ఞాతా  జ్ఞేయం  ధ్రువాధ్రువమ్   ।
సర్వాశ్చర్యం చ చిన్మాత్రం  దేహం చిన్మాత్రమేవ  హి ॥౬.౩౫॥
లిఙ్గం  చాపి చ చిన్మాత్రం  కారణం కార్యమేవ చ ।
మూర్తామూర్తం చ చిన్మాత్రం  పాపపుణ్యమథాపి చ ॥౬.౩౬॥

ద్వైతాద్వైతం   చ చిన్మాత్రం  వేదవేదాన్తమేవ చ ।
దిశోఽపి విదిశశ్చైవ  చిన్మాత్రం  తస్య పాలకాః ॥౬.౩౭॥
చిన్మాత్రం  వ్యవహారాది భూతం భవ్యం భవత్తథా ।
చిన్మాత్రం  నామరూపం చ భూతాని భువనాని చ ॥౬.౩౮॥
చిన్మాత్రం  ప్రాణ  ఏవేహ చిన్మాత్రం  సర్వమిన్ద్రియమ్  ।
చిన్మాత్రం  పఞ్చకోశాది చిన్మాత్రానన్దముచ్యతే   ॥౬.౩౯॥
నిత్యానిత్యం చ చిన్మాత్రం  సర్వం చిన్మాత్రమేవ  హి ।
చిన్మాత్రం  నాస్తి నిత్యం చ చిన్మాత్రం  నాస్తి సత్యకమ్ ॥౬.౪౦॥
చిన్మాత్రమపి  వైరాగ్యం  చిన్మాత్రకమిదం  కిల ।
ఆధారాది హి చిన్మాత్రం  ఆధేయం చ మునీశ్వర ॥౬.౪౧॥
యచ్చయావచ్చ చిన్మాత్రం  యచ్చయావచ్చ దృశ్యతే ।
యచ్చయావచ్చ దూరస్థం  సర్వం చిన్మాత్రమేవ  హి ॥౬.౪౨॥
యచ్చయావచ్చ భూతాని యచ్చయావచ్చ వక్ష్యతే ।
యచ్చయావచ్చ వేదోక్తం సర్వం చిన్మాత్రమేవ  హి ॥౬.౪౩॥
చిన్మాత్రం  నాస్తి బన్ధం  చ చిన్మాత్రం  నాస్తి మోక్షకమ్ ।
చిన్మాత్రమేవ  సన్మాత్రం  సత్యం సత్యం శివం స్పృశే ॥౬.౪౪॥
సర్వం వేదత్రయప్రోక్తం    సర్వం చిన్మాత్రమేవ  హి । ౪౫అ
॥ ఇతి శివరహస్యాన్తర్గతే  శివేన కుమారోపదేశే ప్రపఞ్చస్య  చిన్మయత్వకథనం
సమ్పూర్ణమ్  ॥
-॥ శ్రీశివరహస్యమ్  । శఙ్కరాఖ్యః షష్ఠాంశః  । అధ్యాయః ౬ ।౨౬-౪౫అ ॥
- .. shrIshivarahasyam . shankarAkhyaH ShaShThAMshaH . adhyAyaH 6 . 26-45a ..

Notes :

Shiva Rahasyam Amsa-06 consists of the 50 Adhyaya-s that comprise the Ribhu Gita.

Selected verses from Ribhu Gita have been compiled here based on similarity of content.

Proofread by Ruma Dewan

2 sanskritdocuments.org



శివేన కుమారోపదేశే ప్రపఞ్చస్య  చిన్మయత్వకథనమ్

Shivena Kumaropadeshe Prapanchasya Chinmayatvakathanam

pdf was typeset on August 5, 2023

Please send corrections to sanskrit@cheerful.com

shivenakumAropadesheprapanchasyachinmayatvakathanam.pdf 3


	Document Information
	Document Text
	Document Credits

